
GOUVÈNÈ HOCHUL ANONSE KE 30 MILYON DOLA DISPONIB KOUNYE A POU 
AMELYORE EFIKASITE ELEKTRIFIKASYON NAN LOPITAL ETA NOUYÒK YO  

  
Defi Empire Building Eta a: Pwogram lopital yo sipòte demonstrasyon chemen 

pou reyalize renovasyon elektrik nan lopital yo  
  
  
Gouvènè Hochul anonse jodi a ke 30 milyon dola disponib kounye nan kad Defi Empire 
Building lan (Empire Building Challenge, EBC): Pwogram Lopital yo pou sipòte pwojè 
demonstrasyon yo ki montre chemen inovatè pou reyalize yon amelyorasyon 
elektrifikasyon enpòtan ki ka repwodui ak aplike nan lopital yo nan tout eta a. Anons jodi 
a pral amelyore efikasite enèji, diminye kou eksplwatasyon yo epi redwi emisyon yo, sa 
k ap rann lopital ki egziste deja yo pi pwòp ak pi an sante.  
  
"Eta Nouyòk montre chemen pou suiv e pwopoze solisyon inovatè pou relve defi 
enèjetik nou yo," Gouvènè Hochul te deklare. "Lopital yo se poto prensipal kominote 
nou yo e envestisman sa a pral rann yo pi pwòp, pi efikas ak pi an sekirite pou travayè 
swen sante yo, pasyan yo ak vizitè yo pandan n ap travay pou elektrifye sektè enpòtan 
sa a nan ekonomi nou an."  
  
Defi Empire Building (EBC): Otorite Rechèch ak Devlopman Enèji Eta Nouyòk la, (New 
York State Energy Research and Development Authority, NYSERDA) ki dirije pwogram 
lopital yo bay finansman pou ede lopital yo simonte obstak finansye ak defi ki gen rapò 
ak envestisman nan ekonomi enèji yo pandan y ap amelyore rezistans etablisman swen 
sante yo." NYSERDA pral bay jiska 5 milyon dola bay lopital ki seleksyone pou 
konstriksyon ak enstalasyon solisyon evolitif e efikas a fèb emisyon kabòn, tankou 
elektrifikasyon sistèm bilding yo, pwojè preparasyon pou elektrifikasyon, ak pwojè 
efikasite enèji konplè ki pral pèmèt pou jwenn gwo rediksyon enèji ak kabòn. 
Enstalasyon elijib yo gen ladan lopital ki apwouve, ki egziste deja pou pasyan ki entène 
ki konsantre prensipalman pou bay pasyan yo swen medikal ak chirijikal akoutèm, 
tankou dyagnostik, tretman ak lojman pou pasyan ki etène yo.  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
Nouyòk la, Doreen M. Harris, te deklare, "Gouvènè Hochul pran mezi odasye pou 
amelyore sante Nouyòkè yo gras ak bilding ki pi pwòp yo atravè eta a. Envesti nan 
solisyon evolitif, efikas nan nivo enèji ki kapab repwodui nan lopital yo nan Nouyòk, ak 

nan tout peyi a, non sèlman pral redui enpak anviwònman yo, men tou ap ede kreye 
kominote ki pi dirab ak pi rezistan."  
  
Lopital yo pa sèlman bay swen medikal dirèk, men tou ofri pwogram ak inisyativ ki vize 
pou amelyore sante ak byennèt kominote ki antoure yo. Pwogram nan pral bay priyorite 
ak pwojè nan lopital ki nan kominote defavorize yo pou asire ke kominote yo benefisye 
enpak pozitif solisyon enèji pwòp ak rezistans ke pwogram lan sipòte. Anplis de sa, sila 
ki fè pwopozisyon ke yo seleksyone yo ka elijib tou pou benefisye èd jiska 50,000 dola 
pou sipòte fòmasyon operasyon ak antretyen nouvo ekipman ak sistèm bilding enstale 
kòm yon pati nan pwojè yo. Kantite prim fòmasyon yo baze sou kantite estajyè yo epi 
pou elijib pou maksimòm 50,000 dola, omwen uit operatè bilding dwe fòme.  
  
Pwopozisyon yo dwe fèt pou pita nan 14 out, 2025, a 3:00 p.m. EST. Ou ka jwenn yon 
lis konplè tout règ elijiblite ak tout kritè evalyasyon yo nan rezime apèl dòf lan sou sit 
entènèt NYSERDA.  
  
NYSERDA pral òganize yon wèbinè enfòmasyon nan 18 mas a 2 p.m. EST pou bay plis 
detay sou apèl dòf la, egzijans pwojè yo ak pwosesis aplikasyon an. Moun ki enterese 
yo ka kontakte EBChospitals@nyserda.ny.gov pou plis enfòmasyon.  
  
Komisè Depatman Sante Eta a, Doktè James McDonald, te deklare, "Lopital yo se 
youn nan eleman ki pi enpòtan nan kominote yo, epi pasyan yo, pwòch yo, ak travayè 
swen sante yo merite espas modèn, pwòp e ki san danje pou anviwònman an. Mwen 
remèsye Gouvènè Hochul pou angajman li pou amelyore ak envesti nan etablisman 
swen sante yo pou pwoteje sante Nouyòkè yo."  
  
Senatè Eta a Kevin Parker te deklare, "Etablisman lopital yo enpòtan pou bay sèvis 
swen sante nan kominote lokal nou yo nan Eta Nouyòk. Pandan n ap dekabonize 
ekonomi nou an, nou dwe sipòte enstalasyon enpòtan yo pandan y ap fè tranzisyon nan 
solisyon enèji pwòp epi asire ke sistèm bilding nou yo kontribye nan sante ak 
anviwònman pou tout Nouyòkè yo."  
  
Manm Asanble Didi Barrett te deklare, "Lopital nou yo bay sèvis enpòtan pou 
Nouyòkè yo, e li esansyèl pou nou ba yo resous yo bezwen pou redwi anprent kabòn 
yo. Mwen ankouraje lopital Eta Nouyòk pou yo pwofite opòtinite sa a."  
  
Manm Asanble Amy Paulin, te deklare, "Mwen remèsye NYSERDA pou previzyon ak 
pwo-aktivite yo ki pèmèt lopital nan Nouyòk yo vin pi pwòp ak pi vèt."  
  
Prezidan Asosyasyon Swen Sante Eta Nouyòk la (Healthcare Association of New 
York State, HANYS), Bea Grause, RN, JD, te deklare, "HANYS remèsye Gouvènè 
Hochul pou angajman kontinyèl li pou sipòte modènizasyon lopital yo atravè Nouyòk. 
Defi Empire Building lan: Pwogram Lopital yo pral bay resous esansyèl nan misyon 
lopital yo pou yo toujou inove ak amelyore sante nan kominote yo. Nou enpasyan wè 
pwojè sa yo pwogrese epi y ap repwodui."  

Konseye Espesyal Greater New York Hospital Association (GNYHA), Susan C. 
Waltman, te deklare, "Greater New York Hospital Association ak manm li yo apresye 
anpil sipò Eta Nouyòk pou efò lopital yo deplwaye pou mete an plas amelyorasyon 
elektrifikasyon. Manm GNYHA yo travay depi lontan pou redui konsomasyon enèji yo ak 
emisyon yo, malgre defi règlemantè, finansye ak swen pasyan y ap konfwonte yo. Defi 
Empire Building Eta a Nouyòk ki vize pwojè ki ka repwodui nan lopital yo atravè Eta a 
se yon pwogram trè byen akeyi."  
  
Lansman Defi Empire Building jodi a: Pwogram Lopital yo se yon ekstansyon Defi 
Empire Building 50 milyon dola Eta a, yon inisyativ ki sipòte ak demontre apwòch 
renovasyon a fèb emisyon kabòn ki ka repwodui, ekonomikman posib ak evolitif nan 
gran bilding ki egziste deja. Pwogram nan te lanse an 2020 pou etabli patenarya ant 
NYSERDA ak prinsipal pwopriyetè byen imobilye ki gen kapasite pou angaje piblikman 
pou dekabonize bilding yo ak pòtfèy yo. Depi lè a pwogram nan elaji pou finanse pwojè 
ki montre diferan chemen dekabonizasyon pou bilding plizyè fanmi ak komèsyal yo. 
Apati ete 2024, defi a te debloke plis pase 140 milyon dola nan envestisman prive nan 
men patnè imobilye yo, ki angaje pou dekabonize plis pase 11.892 mèt kare (128 
milyon pye kare) imobilye komèsyal ak plizyè fanmi. Ou ka jwenn plis enfòmasyon sou 
pwojè pwogram nan isit la.  
  
Pwogram Defi Empire Building lan avanse angajman Gouvènè Hochul pou dekabonize 
bilding yo, ki se youn nan sous ki pi enpòtan nan emisyon gaz ki lakòz efè sè nan Eta 
Nouyòk. Atravè pwogram NYSERDA ak sèvis piblik yo, yo te envesti plis pase 5.6 milya 
dola pou dekabonize bilding yo epi sipòte teknoloji chofaj ak refwadisman totalman 
elektrik epi ki gen gwo efikasite.  
  
Pwogram sa a finanse atravè Fon Enèji Pwòp Eta a ak Inisyativ Rejyonal Gaz ki Lakoz 
Efè Sè (Regional Greenhouse Gas Initiative).  
  
Ajanda Klimatik Eta Nouyòk  
Ajanda klimatik Eta Nouyòk egzije yon tranzisyon ki bon mache epi ki jis vè yon 
ekonomi enèji pwòp ki kreye djòb ki soutni fanmi, fè pwomosyon kwasans ekonomik 
atravè envestisman ekolojik, epi dirije yon minimòm 35 pousan nan benefis yo bay 
fanmi ki defavorize yo. Nouyòk ap pouse yon seri efò pou kreye yon ekonomi a zewo 
emisyon vè 2050, ki enkli nan sektè enèji, konstriksyon, transpò, ak dechè.  

